
Grondlynassessering van die vroeëkinderjare-ontwikkeling- 
omgewing (VKO-omgewing) in Boikanyo Solar se 
bedryfsomgewing is as deel van fase 1 van ons 
VKO-vlagskipprojek gedoen. Die doel daarvan is om die 
standaard van dienste tot voordeel van kinders en vroue wat 
VKO-sentrums bedryf, te verbeter.
  
Nadat onvoldoende leerhulpbronne vir daaglikse 
binnenshuise en buitenshuise aktiwiteite in die VKO-sentrums in 
die gebied geïdentifiseer is, is leer- en speeltoerusting verskaf. 
Die toerusting sal vir die ontwikkelingsfases van die kinders 
voorsiening maak en sorggewers sal opgelei word in die 
gebruik van die opvoedkundige speelgoed om te verseker 
dat ’n bevorderlike onderrig- en leeromgewing verskaf word.

Loopbaanontwikkeling 

Verskaffing van opvoedkundige 
materiaal, hulpbronne en 
buitenshuise speeltoerusting 

“Namens die Arthruders VKO-sentrum, die skool se 
beheerliggaam en finansiële komitee bedank ons die 
ruimhartige plaaslike borg van ons buitenshuise 
speeltoerusting vir ons kinders. Hierdie VKO-sentrum sal nie 
kan vooruitgaan sonder die ruim ondersteuning van julle 
omgeemaatskappy nie.” – Leah van Wyk, hoof van 
Arthruders VKO-sentrum 

Om leerders te help om in die skool te bly en vir ’n lewe ná hoërskool voor 
te berei, het ons ’n loopbaan- en leierskapsontwikkelingsprogram vir drie 
plaaslike skole bekend gestel. Die teiken is graad 9-, 10- en 12-leerders. 

Die program verskaf aan die leerders die geleentheid om 
loopbaannavorsing te doen, netwerke te bou en ’n verskeidenheid opsies 
te ondersoek vir wanneer hulle die hoërskool verlaat, en motiveer en 
ondersteun leerders om beter lewenskeuses te maak. Onderwerpe sluit in 
“Ken jouself, ken my toekoms”; “Vak- teenoor loopbaankeuse”; asook 
“Reis-/loopbaankaarte”. 

“Die program het my baie oor myself geleer, en hoe my loopbaan 
direk deur my keuse van vakke geraak word. Ek het ook geleer 
hoe om die regte vakke te kies om met my loopbaan saam te val.” 
– Leerder en programbegunstigde. 

Kapasiteitsbou-opleiding vir 
VKO-sentrum se bestuur

Ons het in vennootskap met die Nasionale Ontwikkelingsagentskap 
kapasiteitsbou-opleiding aan die VKO-bestuursraad en 
VKO-praktisyns verskaf, met die fokus op die bestuur van ’n 
nie-winsgewende organisasie (NWO).

Dit vorm deel van fase 2 van ons VKO-vlagskipprojek wat daarop 
gemik is om aan die VKO-bestuursraad en VKO-praktisyns kennis 
oor die belangrikste verantwoordelikhede van ’n NWO te verskaf.

Deur die opleiding het deelnemers selfbewussyn, selfkennis, etiese 
besluitneming, tydsbestuur, stresbestuur, leierskap, 
werkplekverhoudinge en bevoegdhede en vaardighede geleer 
om hulle VKO-sentrums doeltreffender en volhoubaarder te maak.

Ons is trots dat ons in vennootskap met plaaslike belanghebbers aan ’n 
Mandeladag-geleentheid kon deelneem waartydens warm 
winterskomberse aan kinders en bejaardes met spesiale behoeftes gegee is. 

Gemeenskapslede in Douglas ly in die winter onder baie koue nagte, wat 
hulle in gevaar stel. Die program help om vir kinders en bejaardes met 
spesiale behoeftes te sorg – dit hou hulle warm en veilig in die koue 
wintermaande. 

“As die ouer van ’n kind met spesiale behoeftes is 
dit vir my onmoontlik om werk te kry omdat daar 
niemand tuis is wat my kan help om na my kind om 
te sien nie. Dit sou wonderlik wees as skole wat na 
kinders met spesiale behoeftes omsien in my 
omgewing opgerig word sodat my kind kan skool 
toe gaan en ek werk kan soek.” – Ouer in die 
gemeenskap en begunstigde van die program.

Mandeladag-geleentheid    

BLY VEILIG
#CoronaVirus

Suid-Afrikaanse COVID-19 Hulpbronportaal:
www.sacoronavirus.co.za

Fisiese Adres
Boikanyo Solar Site 

Kantoorure
Maandae tot Vrydae: 08:30 – 17:00

Gemeenskap Skakelbeampte
Pamela Matyeka

078 603 2958 or 063 033 4800

